
Efni: Ábending til allsherjarnefndar vegna breytlnga á lögum um vexti og 
verðtryggingu

Samband íslenskra sveitarfélaga telur rétt að benda allsherjarnefnd Alþingis á 
að þær breytingar sem felast í nýju bráðabirgðaákvæði við lög um vexti og 
verðtryggingu nr. 38/2001 hafa veruleg áhrif á sveitarfélögin í landinu. í hinu 
nýja bráðabirgðaákvæði felst að dráttarvextir á skattkröfum eru lækkaðir úr 
25% f 15% en verða þó aldrei hærri en almennir dráttarvextir.

Áhrif breytinganna á sveitarfélögin

Fasteignaskattar eru innheimtir af sveitarfélögum ásamt öðrum 
fasteignagjöldum sem ekki eru skattkröfur heldur teljast til þjónustugjalda og 
njóta því t.d. ekki lögveðs Ifkt og fasteignaskattar. Ljóst er að 
sveitarfélögunum er skylt að framfylgja þeim lagabreytingum sem gerðar hafa 
verið og koma í því sambandi tvær leiðir til greina, þ.e. að sundurliða kröfur 
sínar vegna fasteignaskatta og þjónustugjalda sem innheimt eru með 
fasteignasköttum eða lækka dráttarvexti af heildarkröfunum í 15% líkt og skylt 
er að gera varðandi fasteignaskatta.

Ætla má að báðar leiðir hafi töluverðan kostnað í för með sér fyrir 
sveitarfélögin. Annars vegar er um það að ræða að þeir dráttarvextir sem 
leggjast á fasteignagjöldin frá og með 1. apríl til og með 31. desember 2009 
lækki í 15%, þessi leið kann að kosta sveitarfélögin verulegar fjárhæðir enda 
má ætla að vanskil muni aukast og mörg sveitarfélög fjármagna sig nú þegar 
með dýrum skammtímalánum. Hins vegar er um að ræða að sveitarfélögin 
sundurliði kröfur sínar og leggi mismunandi dráttarvexti á fasteignagjöld og 
fasteignaskatta. Sú leið er mjög erfið í framkvæmd og jafnvel 
óframkvæmanleg þar sem ætla má að um mikinn fjölda krafna sé að ræða og 
skv. upplýsingum frá innheimtuaðilum bjóða innheimtukerfi þeirra ekki uppá 
mismunandi vaxtaprósentur fyrir einstaka hluta krafna, auk þess sem hvorki er 
nægilegur tími til stefnu né fjármagni til að dreifa til þess að unnt sé að leggja 
í breytingar á innheimtukerfum eða breyta innheimtuaðferðum nú.

